
ᐅᖃᐅᓯᐅᔪᑦ:
	• ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᐃᓄᖕᓂᑦ-ᐱᓯᒪᔪᑦ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᖃᐅᔨᓴᖅᓯᓂᖅ ᑐᓐᖓᕕᐅᔪᑦ 

ᖃᐅᔨᓴᖅᑕᐅᓗᑎᒃ ᖃᓄᐃᓕᐅᕈᑎᒃᓴᑦ ᐊᑕᔪᑦ ᑕᒪᐃᓐᓂᒃ ᐃᖅᑲᓇᐃᔮᕐᓂᑦ ᐊᒃᑐᖅᑕᐅᔪᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ 
ᐃᓄᐃᑦ. ᐅᑯᐊ ᖃᓄᐃᓕᐅᕈᑎᒃᓴᐃᑦ ᐱᐅᓯᑐᖃᕐᒧᑦ-ᐱᓯᒪᔪᑦ, ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ - ᑐᓐᖓᕕᓕᑦ ᖃᐅᔨᓴᖅᑕᐅᔪᑦ 
ᑕᐅᑦᑐᖏᑦᑎᒍᑦ ᐃᓚᓕᐅᔾᔨᓯᒪᔭᕆᐊᓕᑦ ᓴᕿᑕᐅᓗᑎᒃ, ᐊᑐᓕᖅᑎᑕᐅᓗᑎᒃ, ᐊᒻᒪᓗ ᖃᐅᔨᓴᖅᑕᐅᓗᑎᒃ ᑕᒪᕐᒥᒃ ᓄᐊᑕᐅᓯᒪᔪᑦ ᓈᓴᖅᓯᒪᔪᑦ, 
ᑕᑯᔭᐅᓯᒪᔪᑦ, ᐊᑐᐊᒐᖅ, ᐊᒻᒪᓗ ᐱᓕᕆᑎᑦᑎᔾᔪᑎᑦ ᐊᒃᑐᐃᔪᑦ ᐃᓄᖕᓂᒃ ᐊᕐᓇᓂᒃ, ᓂᕕᐊᖅᓵᓂᒃ, ᓯᐱᓯᒪᔪᑦ ᐃᓄᖕᓂᒃ, ᐃᓚᖏᓐᓂᒃ, ᐊᒻᒪᓗ 
ᓄᓇᖏᓐᓂᒃ. ᑐᑦᑕᕐᕕᖃᕐᓗᒍ ᐅᓇ ᓴᓇᔭᐅᓂᖓ ᐃᓄᐃᑦ ᐱᐅᓯᑐᖃᖏᓐᓂᒃ ᐃᓅᖃᑎᒌᑦᓯᐊᕐᓂᕐᒧᑦ ᐱᒻᒪᕆᐅᔪᖅ ᐃᓚᐃᓐᓈᔾᔮᓐᖏᓪᓗᓂ ᐊᒻᒪᓗ 
ᓴᐃᒪᖃᑎᒌᖕᓂᕐᒧᑦ.

	• ᐃᓄᐃᑦ ᐱᔪᓐᓇᐅᑎᖃᖅᑐᑦ, ᐱᐅᓯᑐᖃᑦ, ᐊᒻᒪᓗ ᓇᖕᒥᓂᖅ ᐅᖃᐅᓯᖃᖅᑐᑦ ᑐᑭᒧᐊᒃᑎᑦᑎᔾᔪᑕᐅᒋᐊᓕᑦ ᑕᒪᐃᓐᓂᒃ ᖃᐅᔨᓴᕈᑎᓄᑦ 
ᐊᒻᒪᓗ ᓈᓴᖅᓯᒪᔪᓄᑦ. ᐅᑯᐊ ᐱᔪᓐᓇᐅᑎᖏᑦ, ᐱᐅᓯᑐᖃᖏᑦ, ᐊᒻᒪᓗ ᐅᖃᐅᓯᖏᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ 
ᑐᓐᖓᔾᔪᑎᖃᕆᐊᓕᑦ ᑕᒪᐃᓐᓂᑦ ᖃᐅᔨᓴᖅᑕᐅᔪᑦ ᐊᒻᒪᓗ ᓈᓴᖅᓯᒪᔪᑦ. ᐅᓇ ᐃᓚᖃᖅᑐᖅ ᐱᐅᓯᖅ, ᐊᔾᔨᒋᔭᐅᓐᖏᒻᒪᑕ-ᑐᓐᖓᕕᖏᑦ ᐱᓕᕆᔾᔪᓯᑦ 
ᓈᒻᒪᒃᑐᑦ ᖃᐅᔨᓴᕈᑎᑖᒃᓴᓂᒃ ᓄᐊᑦᑎᓗᑎᒃ ᐅᑯᐊᓗ ᐃᒃᐱᒍᓱᑦᑎᐊᕐᓗᑎᒃ ᐃᓄᐃᑦ ᓄᓇᖏᑦ ᓇᖕᒥᓂᖃᖅᑎᐅᔪᑦ ᖃᐅᔨᓴᕈᑎᑖᓂᒃ ᓈᓴᖅᓯᒪᔪᓂᒃ, 
ᐊᒻᒪᓗ ᓄᑖᖑᕆᐊᖅᑎᓪᓗᒋᑦ ᖃᐅᔨᓴᕈᑎᑦ ᑐᑭᓯᔭᐅᑎᓪᓗᒋᑦ ᑖᒃᑯᓄᖓᑲᐅᑎᒋ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ.

	• ᓈᓴᖅᓯᒪᔪᑦ ᐃᖅᐸᖅᓯᒪᔪᖃᖅᑐᑦ ᐃᖃᖅᑐᐃᔪᓕᕆᓂᕐᒥ ᐱᔾᔪᑕᐅᔪᖅ - ᐊᒻᒪᓗ ᒪᑐᔭᕆᐊᓕᒃ ᑐᐊᕕᕐᓇᑑᓗᓂ. ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, 
ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᑕᒪᕐᒥᒃ ᐊᖏᔪᒥᒃ ᑭᒡᒐᖅᑐᖅᑕᐅᑦᑎᐊᓐᖏᑦᑐᑦ ᐊᒻᒪᓗ ᐊᒥᓲᓐᖏᓗᐊᖅᑐᑦ ᑭᒡᒐᖅᑐᐃᔪᑦ ᓈᓴᖅᓯᒪᔪᑦ. ᑕᒪᕐᒥᒃ ᒐᕙᒪᒃᑯᑦ 
ᐃᕐᖐᓐᓇᖅ ᐱᓕᕆᔭᕆᐊᖃᖅᑐᑦ ᒪᑐᓯᓗᑎᕐ ᖃᐅᔨᓴᕈᓯᖓᓐᓄᑦ ᐃᖅᐸᖅᓯᒪᔪᓂᒃ ᐊᒻᒪᓗ ᓯᕗᓪᓕᐅᑎᓪᓗᒋᑦ ᐱᐅᓯᑐᖃᕐᒨᖓᔪᑦ. ᐊᖑᑕᐅᖕᒪᑕ 
ᐊᕐᓇᐅᖕᒪᑕ ᐱᒋᐊᕈᑎᑦ ᐅᑯᐊ ᐊᐅᓪᓗᑎᔪᑦ ᑭᓐᖒᒪᒋᔭᖏᓐᓂᒃ ᐊᒻᒪᓗ ᐃᓅᓯᖏᓐᓂ ᐊᑐᖅᑕᖏᓐᓄᑦ.

	• ᐊᕕᒃᑐᖅᓯᒪᔪᑦ, ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᓈᓴᐅᑎᑦ ᐱᐅᓯᕆᔭᐅᔭᕆᐊᓕᑦ ᑕᒪᐃᓐᓂᑦ ᒐᕙᒪᒃᑯᓂ.  ᓈᓴᐅᑎᖏᑦ ᑐᑭᓯᓇᖅᓯᔪᑦ 
ᐊᕕᖅᑐᕐᓗᒋᑦ ᐊᑐᕈᒪᔭᖏᑦᑎᒍᑦ ᐊᖑᑎᓄᑦ ᐊᕐᓇᓄᓪᓗ-ᐱᓯᒪᔪᑦ ᑕᐅᑦᑐᖏᑦᑎᒍᑦ ᐊᒻᒪᓗ ᐊᑐᖅᑕᐅᑦᑎᐊᕐᓗᑎᒃ ᒪᓕᑦᑎᐊᕐᓗᑎᒃ. ᐅᓇ 
ᑐᑭᖃᖅᑐᖅ ᒐᕙᒪᑐᖃᒃᑯᑦ, ᑲᓇᑕᒥ ᐊᕕᒃᑐᖅᓯᒪᔪᑦ/ᑎᐅᓕᑐᐊᓕᔅ, ᕼᐋᒻᓚᒃᑯᑦ, ᐊᒻᒪᓗ ᐃᓄᐃᑦ ᐊᕕᒃᑐᖅᓯᒪᔪᓂ ᒐᕙᒪᒃᑯᑦ  ᑕᐃᒪᓗ ᓄᓇᖃᖅᑐᑦ 
ᐱᑕᖃᓐᖏᓂᕋᐃᑦᑕᐃᓕᓗᑎᒃ ᐅᕝᕙᓘᓐᓃᑦ ᐃᒡᓯᓐᓇᖅᓯᒪᑦᑕᐃᓕᓗᒋᑦ ᐅᓂᒃᑳᓕᐊᕐᒥᖕᓂ. 

ᖃᐅᔨᓴᕐᓂᖅ ᐊᒻᒪᓗ ᓈᓴᖅᓯᒪᔪᑦ 
– ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, 
ᐊᒻᒪᓗ ᓯᐱᓯᒪᔪᑦ ᐃᓄᐃᑦ

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 1

https://pauktuutit.ca


ᖃᐅᔨᓴᕐᓂᖅ ᐊᒻᒪᓗ ᓈᓴᖅᓯᒪᔪᑦ – ᐃᓄᐃᑦ 
ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ

ᐊᐅᓚᑦᑎᓂᕐᒧᑦ ᓇᐃᓈᖅᓯᒪᔪᖅ:

ᓈᓴᖅᓯᒪᔪᑦ ᐃᖅᐸᖅᓯᒪᔪᑦ ᐊᒻᒪᓗ ᐊᑐᒐᐅᑉ ᑎᑎᕋᖅᓯᒪᓂᖏᑦ
ᐱᑕᖃᕆᐊᖃᖅᑐᖅ ᓈᓴᖅᓯᒪᔪᑦ ᑐᑭᓯᒋᐊᖃᖅᑐᑦ ᐃᖅᐸᖅᓯᒪᔫᔾᔪᑎᖏᑦ 
ᑖᒃᑯᓂᖓ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐋᕿᒃᓱᖅᑕᐅᓗᑎ 
ᐊᔾᔨᒌᓐᖏᒻᒪᒋᑦ ᑕᐃᒪᓐᓇᐅᓂᖓᓄᑦ ᐱᐅᓯᖃᕆᐊᖃᖅᑐᑦ ᒐᕙᒪᒃᑯᑦ 
ᑎᒥᖁᑎᖏᑦ, ᐊᐅᓚᑦᓯᕕᖏᑦ, ᐊᒻᒪᓗ ᐊᓯᖏᓐᓂᑦ ᐃᑲᔪᖃᑦᑕᖅᑐᑦ 
ᐱᓕᕆᖃᑎᒋᖃᑦᑕᖅᑕᖏᑦ. 

ᐃᓚᖓ 19 ᔪᓇᐃᑎᑦ ᓇᐃᓴᓐᔅ ᓱᓕᓂᕋᐅᑎᖓ ᐱᔪᓐᓇᐅᑎᖃᕐᓂᖏᓐᓄᑦ 
ᓄᓇᖅᑲᖅᑳᖅᓯᒪᔪᑦ (UNDRIP) ᐅᖃᖅᓯᒪᔪᖅ ᐅᖃᖅᓯᒪᔪᐃᓐᓇᐅᓗᑎᒃ 
ᑐᑭᓯᓇᓱᖃᑎᒌᒋᐊᖃᖅᑐᑦ ᐊᒻᒪᓗ ᐃᑲᔪᖅᑎᒌᒡᓗᑎᒃ ᓱᓕᔪᒃᑯᑦ 
ᓄᓇᖅᑲᖅᑳᖅᓯᒪᔪᑦ ᐃᓱᒫᓘᑎᖏᓐᓂᒃ ᑕᒪᐅᓐᓇ ᓇᖕᒥᓂᖅ 
ᑭᒡᒐᖅᑐᐃᓗᑎᒃ ᑎᒥᖁᑎᒥᖕᓂᒃ ᑐᓴᐅᒪᑎᑕᐅᑦᑐᑎᐊᕐᓗᑎᒃ, ᓯᕗᓂᐊᓂ, 
ᐊᒻᒪᓗ ᐊᖏᖅᑎᑕᐅᓯᒪᓗᑎᒃ ᓯᕗᓂᐊᓂ ᐊᑐᓕᖅᑎᑕᐅᓚᐅᓐᖏᓂᖓᓂ 
ᐊᒻᒪᓗ ᐊᑐᖅᑕᐅᓕᓚᐅᓐᖏᓂᖓᓂ ᒪᓕᒐᖅ ᐅᕝᕙᓘᓐᓃᑦ ᐊᐅᓚᑦᓯᔨᓄᑦ 
ᐱᓕᕆᔾᔪᑕᐅᔪᑦ ᐅᑯᐊᓗ ᐊᒃᑐᐃᒐᔭᖅᑐᑦ ᑖᒃᑯᓂᖓ.1 

ᐊᒥᓱᑦ ᐊᓯᐅᖃᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ 
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᐃᖃᖅᑐᖅᑕᐅᑎᑦᑎᓂᖏᑦ 
ᐊᐅᓪᓗᑎᔪᑦ ᐱᑕᖃᕆᐊᖃᕐᓂᖓᓂᒃ ᓄᓇᖃᑎᒌᓐᖏᑦᑐᑎᒍᑦ 
ᓈᓴᖅᓯᒪᔪᓂᒃ ᓄᐊᑦᑎᓯᒪᓗᑎᒃ, ᐃᓚᒋᐅᓗᑎᒃ ᑖᒃᑯᐊ ᒫᓐᓇᐅᔪᖅ 
ᐱᔨᑦᑎᕋᖅᑕᐅᓐᖏᓗᐊᖅᑐᑦ ᐅᕝᕙᓘᓐᓃᑦ ᑭᒡᒐᖅᑐᖅᑕᐅᓐᖏᓗᐊᖅᑐᑦ 
ᐃᓗᐊᓂ ᒫᓐᓇ ᖃᐅᔨᓴᖅᓯᒪᔪᓂᑦ.2 

ᐅᓇ ᐊᓯᐅᖃᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ 
ᐊᒻᒪᓗ ᓂᕕᐊᖅᓵᑦ ᑲᓇᑕᒥ ᐱᓕᕆᐊᒃᓴᓄᑦ ᐸᕐᓇᐅᑎᑦ ᐱᔪᒪᔪᑦ ᓴᕿᑕᐅᓗᑎᒃ 
ᐱᐅᓯᑐᖃᖏᑦᑎᒍᑦ ᐊᑑᑎᖃᖅᑐᑦ ᓄᓇᖅᑲᖅᑳᖅᓯᒪᔪᓂᒃ ᓈᓴᐃᕕᑦ 
ᐱᓯᒪᓂᖃᑦᑎᐊᕐᓗᑎᒃ ᓄᓇᖅᑲᖅᑳᖅᓯᒪᔪᓂᒃ ᐊᒻᒪᓗ 2SLGBTQQIA+ 
ᐃᓄᖏᓐᓂᒃ. ᐅᓇ ᒪᓕᒃᑐᖅ ᓄᓇᖅᑲᖅᑳᖅᓯᒪᔪᓂᒃ ᓈᓴᖅᓯᒪᔪᖁᑎᖏᑦ 
ᐱᖁᑎᑎᒃ ᓴᓂᐊᓃᑦᑐᖅ ᐱᐅᓯᑐᖃᖏᑦᑎᒍᑦ ᐱᓯᒪᔪᖏᓐᓂᑦ ᐊᒻᒪᓗ 
ᐊᔾᔨᒋᔭᐅᓐᖏᓂᕋᑦᑕᐅᓲᑦ-ᐱᓯᒪᔪᑦ ᓇᓗᓇᐃᑦᑎᐊᖅᓯᒪᒐᓗᐊᖅᖢᑎᒃ.3

ᐅᑯᐊ ᒐᕙᑐᖃᒃᑯᑦ ᐊᖁᓯᐊᖓ ᐱᓕᕆᓂᐊᕐᓗᒋᑦ ᐊᓯᐅᖃᔪᑦ ᐊᒻᒪᓗ 
ᐃᓄᐊᖅᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ 
2SLGBTQQIA+ ᐃᓄᐃ ᐃᓚᖃᖅᑐᖅ ᐊᖏᖅᓯᒪᓂᖅ ᐃᑲᔪᕐᓗᒋᑦ 
ᓄᓇᖅᑲᖅᑳᖅᓯᒪᔪᑦ ᓈᓴᖅᓯᒪᔪᖏᓐᓂ ᐱᒥᖕᓂᑦ.4 ᐃᓚᒋᓪᓗᒍ ᐊᓯᐅᖃᔪᑦ 

ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ 
ᑲᓇᑕᒥ ᐱᓕᕆᐊᒃᓴᓄᑦ ᐸᕐᓇᐅᑎᑦ, ᐅᑯᐊ ᑲᓇᑕᒥ ᐱᓕᕆᐊᒃᓴᓄᑦ 
ᐸᕐᓇᐅᑎᑦ ᓄᑖᓂᒃ ᐊᑐᖅᓯᔪᑦ ᓈᓴᐅᓯᕆᔾᔪᓯᕐᓂᒃ ᖃᐅᔨᒪᑎᑦᑎᔪᓐᓇᖅᑐᑦ 
ᐱᕙᓪᓕᐊᔭᐅᓂᖏᓐᓂᒃ, ᐊᒻᒪᓗ ᐊᑐᕐᓂᐊᕐᓗᒍ ᑐᓴᒐᒃᓴᑦ ᑕᒪᑐᒪᖓᑦ 
ᐃᑲᔪᕐᓂᐊᖅᑐᑦ ᐱᕙᓪᓕᐊᑎᑦᑎᓗᓂ ᓯᕗᓪᓕᐅᑎᔭᕆᐊᖃᖅᑐᓂᒃ ᐊᒻᒪᓗ 
ᐱᓕᕆᐊᒃᓴᓂᒃ ᓯᕗᓂᒃᓴᑦᑎᓐᓄᑦ.5 

ᑲᓇᑕᒥ ᐃᓄᐃᑦ ᐱᓕᕆᐊᒃᓴᓄᑦ ᐸᕐᓇᐅᑎᑦ ᑖᒃᑯᓄᖓ ᐊᓯᐅᖃᔪᑦ 
ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓵᑦ, 
2SLGBTQQIA+ ᐃᓄᐃᑦ ᐅᖃᖅᓯᒪᔪᖅ ᐊᑐᖅᑕᐅᓂᐊᕐᓂᖏᑦ ᐱᐅᓛᑦ 
ᐊᑐᐃᓐᓇᐅᔪᑦ ᖃᐅᔨᓴᕈᑎᕕᓃᑦ ᐊᒻᒪᓗ ᑐᓴᒐᒃᓴᑦ ᐱᑕᖃᕆᐊᖃᖅᑐᑦ 
ᐃᑲᔪᕐᐊᕐᓗᒋᑦ ᑐᓴᐅᒪᑦᑎᐊᕐᓂᐊᕐᓗᑕ ᐊᑑᑎᖃᖅᑐᓂᒃ ᐋᕿᒃᓯᔾᔪᑎᒃᓴᓂᒃ 
ᓄᖃᖅᑎᓯᒪᓂᐊᕐᓗᓂ ᐋᓐᓂᖅᓯᕆᖃᑦᑕᕐᓂᖅ ᐃᓄᖕᓂᒃ ᐊᕐᓇᓂᒃ, 
ᓂᕕᐊᖅᓵᓂᒃ, ᐊᒻᒪᓗ ᓯᐱᓯᒪᔪᓂᒃ ᐃᓄᖕᓂᒃ. ᐱᑕᖃᑦᓯᐊᖏᓐᓂᖓᓄᑦ 
ᖃᐅᔨᓴᕈᑎᓂᒃ ᑐᑭᓯᓇᖅᓯᔪᓂᒃ ᐊᒻᒪᓗ ᑐᓴᒐᒃᓴᓕᒃ ᓱᓕᔪᓂᒃ ᐊᑕᔪᑦ 
ᐋᓐᓂᖅᓯᖅᑕᐅᖃᑦᑕᕐᓂᕐᒧᑦ ᐊᒻᒪᓗ ᓴᐳᓐᓂᐊᕈᑎᑦ ᑐᓗᖅᑕᐅᑕᐅᕗᑦ 
ᐊᑑᑎᖃᕐᓂᖅᓴᐅᓇᔭᓚᐅᖅᑐᑦ ᐋᓐᓂᖅᓯᖅᑕᐅᑎᑦᑎᓐᖏᓂᕐᒧᑦ ᐊᒻᒪᓗ 
ᒥᐊᓂᕆᓂᖅ ᓴᐳᓐᓂᐊᕈᑎᑦ ᐊᑑᑎᖃᕐᒪᖔᑕ.6

ᐱᒻᒪᕆᐅᔪᖅ ᐊᕕᒃᑐᕐᓗᒋᑦ ᖃᐅᔨᓴᕈᑎᑖᑦ
ᐊᕕᒃᑐᖅᓯᒪᔪᑦ ᖃᐅᔨᓴᕈᑎᑖᑦ- ᐅᓇ ᖃᐅᔨᓴᕈᑎᑦ ᐊᕕᒃᓯᒪᒃᑲᓐᓂᕐᓗᑎᒃ 
ᓇᓗᓇᐃᒃᑯᓗᑦᑎᐊᖅᓯᒪᔪᓂᒃ ᓲᕐᓗ ᐊᕕᒃᑐᖅᓯᒪᔪᑎᒍᑦ, ᐊᖑᑎᑦ ᐊᕐᓇᑦ, 
ᐊᒻᒪᓗ ᓇᓂᕐᒥᐅᑕᐅᕙᑦ - ᐊᑑᑎᖃᖅᑐᑦ ᐱᓕᕆᓂᐊᕐᓗᒋᑦ ᐊᖑᑕᐅᓂᖏᓐᓄᑦ 
ᐊᕐᓇᐅᓂᖏᓐᓄᑦ ᖃᐅᔨᓴᖅᑕᐅᓂᖅ ᐊᒻᒪᓗ ᐊᓯᖏᓐᓄᑦ ᑕᒪᒃᑯᓄᖓ 
ᐸᕐᔭᓘᑎᔪᑦ ᖃᐅᔨᓴᖅᓯᒪᔪᓂᒃ 

ᓴᕿᑎᓪᓗᒋᑦ ᐃᓚᐃᓐᓈᖅᓯᒪᔪᑦ ᐅᑯᐊᓗ ᓄᐊᓯᒪᔪᑦ ᖃᐅᔨᓴᕈᑎᑖᑦ 
ᐊᔪᖅᑕᖏᓐᓂᒃ, ᑕᐃᒪᓗ ᖃᐅᔨᒪᓇᕐᓂᐊᖅᑐᖅ ᐅᑯᐊ ᐊᑐᐊᒐᐃᑦ ᐊᒻᒪᓗ 
ᐱᓕᕆᔾᔪᓯᑦ ᐊᔪᖏᑦᑎᐊᖅᑐᖅ ᐊᒥᓱᓄᑦ ᐃᓄᖕᓄᑦ. ᑕᒪᕐᒥᒃ ᐊᕕᒃᑐᖅᓯᒪᔪᑦ 
ᖃᐅᔨᓴᕈᑎᑖᑦ ᐊᒻᒪᓗ ᐱᓕᕆᖃᑎᒌᒍᑕᐅᔪᓂᑦ ᐊᔾᔨᒌᓐᖏᑦᑐᓂᒃ 
ᓄᓇᖃᑎᒌᓐᖏᑦᑐᓂᑦ ᐱᑕᖃᕆᐊᖃᖅᑐᑦ ᐊᑑᑎᖃᑦᑎᐊᕐᓂᐊᕐᓗᑎᒃ 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᖃᐅᔨᓴᖅᓯᒪᔪᖏᑦ, ᐊᒻᒪᓗ ᑕᒪᕐᒥᒃ 
ᖃᑭᔾᔪᑎᒃᓴᓕᐅᕐᓗᓂ ᐃᑲᔫᑎᒃᓴᓂᒃ ᐊᒻᒪᓗ ᐃᓚᒌᒍᓯᒃᓴᓂᒃ.

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 2

ᖃᐅᔨᓴᕐᓂᖅ ᐊᒻᒪᓗ ᓈᓴᖅᓯᒪᔪᑦ – ᐃᓄᐃᑦ 
ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ

ᑕᐃᒪᓗ ᐱᒋᐊᓕᓵᕈᑎᓂᑦ ᖃᐅᔨᓴᖅᓯᒪᔪᑦ ᓄᐊᓯᒪᔪᑦ ᐊᑑᑎᖃᖅᑐᑦ, ᑭᓯᐊᓂ 
ᑲᔪᓰᓐᓇᖅᐸᓐᖏᑦᑐᑦ ᐱᔾᔪᑎᒋᓪᓗᒍ ᑮᓇᐅᔭᖅᑑᒃᓴᐃᑦ ᐊᒥᒐᖃᑦᑕᕐᒪᑕ, 
ᐊᐅᓪᓚᕆᐊᖃᓲᖑᓪᓗᑎᒃ ᐊᒻᒪᓗ ᐅᐸᒐᓱᒃᖢᒋᑦ ᐱᔭᕐᓂᓐᖏᑦᑐᓂ 
ᐅᖓᓯᒃᑐᒦᑦᑐᑦ ᐊᕕᒃᑐᖅᓯᒪᔪᑦ, ᐱᐅᓯᑐᖃᖏᑦ ᐊᒻᒪᓗ ᐅᖃᐅᓯᖏᑦ 
ᐊᔾᔨᒋᓐᖏᑕᕗᑦ ᑐᓗᖅᑕᐅᑎᑦ, ᐊᒻᒪᓗ ᐊᑯᓂᐅᓲᖅ ᐋᕿᒃᓱᕋᓱᒃᖢᒍ 
ᐅᒃᐱᒍᓱᑦᑎᐊᕈᓐᓇᖅᓯᓂᖅ ᓄᓇᓖᑦ ᐃᓚᒌᒍᓯᕐᒧᑦ. ᐱᖃᑎᖏᑦᑕ ᐊᑕᔪᑦ 
ᖃᐅᔨᓴᕈᑎᑖᓂᒃ ᐱᕕᐅᔪᑦ ᐅᓇ ᐃᖅᐸᖅᓯᒪᔪᓄᑦ ᐊᑑᑎᖃᖅᑐᖅ, ᑭᓯᐊᓂ 
ᐃᓄᖕᓄᑦ ᖃᓄᐃᖏᑦᑎᐊᕆᐊᖃᕐᓂᖏᓐᓄᑦ ᐱᓯᒪᔪᑐᐊᑦ, ᐅᑯᐊ ᐱᑎᑦᑎᓲᑦ 
ᐃᓛᓐᓂᒃᑯᑦ ᐊᒥᒐᖅᓯᓲᑦᑕᐅᖅ, ᑭᖑᕙᖅᓯᒪᓗᐊᖅᑐᑦ, ᐅᕝᕙᓘᓐᓃᑦ ᐊᑕᔪᑦ 
ᐊᓯᖏᓐᓄᑦ ᓄᓇᖅᑲᖅᑳᖅᓯᒪᔪᓄᑦ - ᐃᓄᖕᓄᑦ-ᐱᓯᒪᔪᓂᒃ ᖃᐅᔨᓴᖅᓯᒪᔪᑦ 
ᐱᔭᕐᓂᕈᓐᓃᖅᖢᑎᒃ ᐱᔭᕆᐊᒃᓴᖅ.

ᖃᐅᔨᓴᕆᐊᕐᕕᑦ ᓈᓴᖅᓯᒪᔪᖏᑦ ᐱᑕᖃᓐᖏᑦᑐᑦ ᐊᖏᔪᒥᒃ ᐃᓱᒫᓘᑕᐅᕗᖅ. 
ᓈᓴᖅᓯᒪᔪᖏᑦ ᑖᒃᑯᓄᖓ ᐊᓯᐅᖃᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ 
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ 
ᐃᓚᓕᐅᑎᓯᒪᖃᑦᑕᕐᒪᑕ ᓄᓇᖅᑲᖅᑳᖅᓯᒪᔪᑦ ᑭᒃᑰᓂᖏᓐᓄᑦ, 
ᐊᕕᒃᑐᖅᓯᒪᔪᑎᒍᑦ, ᐅᕝᕙᓘᓐᓃᑦ ᓄᓇᖏᑦᑎᒍᑦ. ᐊᒻᒪᓗᑦᑕᐅᖅ, ᓄᐊᑕᐅᓯᒪᔪᑦ 
ᐊᒻᒪᓗ ᐅᓂᒃᑳᓕᐅᕈᓯᖏᑦ ᒪᓕᒃᑎᒌᓐᖏᑦᑐᑦ.

ᐊᑑᑎᖃᖅᑐᑑᓪᓗᓂ ᐱᖃᑎᖏᓐᓂᒃ ᓈᓴᖅᓯᒪᔪᓂᒃ, ᐱᒻᒪᕆᐅᕗᖅ 
ᓇᓗᓇᐃᖅᓯᒍᑦᑕ ᑕᐃᒪᓐᓇᐅᓇᓱᒋᔭᐅᑐᐃᓐᓇᖅᑐᓂᒃ ᐊᒻᒪᓗ 
ᖃᐅᔨᓇᓱᑦᑎᐊᕐᓗᒋᑦ ᓈᒻᒪᒃᑲᓗᐊᕐᒪᖔᑕ ᐊᑐᐊᒐᒃᓴᓄᑦ 
- ᐅᕝᕙᓘᓐᓃᑦ ᐱᒋᐊᕈᑎᕕᓃᑦ ᓈᓴᖅᓯᒪᔪᓂᒃ ᓄᐊᑦᑎᓯᒪᔪᑦ 
ᐱᓕᕆᔾᔪᑕᐅᖁᔭᐅᖔᖅᐸᑕ ᑭᓯᐊᓂ.

ᐸᐅᒃᑑᑎᒃᑯᑦ ᓈᓴᖅᓯᒪᔪᓄᑦ ᐱᓕᕆᐊᖏᑦ
ᐸᐅᒃᑑᑎᒃᑯᑦ ᐊᖏᔪᒥᒃ ᖃᐅᔨᓴᖅᓯᒪᔪᑦ ᐃᑲᔪᕐᓂᐊᖅᑐᖅ ᐊᖏᔪᒥᒃ 
ᐃᖅᐸᖅᓯᒪᔪᖅ ᑐᑭᓯᓇᖅᓯᓗᓂ ᐊᖑᑎᓄᑦ ᐊᕐᓇᓄᓪᓗ-ᐱᓯᒪᔪᓂᒃ ᓈᓴᖅᓯᒪᔪᑦ 
ᖃᐅᔨᓴᐳᑎᑦ ᐊᒻᒪᓗ ᖃᐅᔨᒪᔭᐅᔪᓂᑦ ᐃᖅᐸᖅᓯᒪᔪᓂᑦ. ᐊᑑᑎᖃᖅᑐᑦ 
ᐱᔾᔪᑕᐅᔪᑦ ᐃᓚᓕᐅᑎᓯᒪᔪᑦ ᐋᓐᓂᐊᖃᕐᓇᓐᖏᑦᑐᓕᕆᓂᖓ, ᐃᓅᓯᓕᕆᓂᕐᒧᑦ-
ᒪᑭᒪᓇᓱᐊᕐᓂᕐᒧᓪᓗ ᐱᕙᓪᓕᐊᑎᑦᑎᓂᖅ, ᐊᒻᒪᓗ ᐊᖑᑕᐅᓂᖓᓄᑦ 
ᐊᕐᓇᐅᓂᖓᓄᓪᓗ ᐱᓯᒪᔪᓂᒃ ᐋᓐᓂᖅᓯᖅᑕᐅᔾᔪᑎᒋᕙᒃᑕᖏᑦ.

ᐊᒥᓱᓄᑦ ᐊᕐᕌᒍᓄᑦ, ᐸᐅᒃᑑᑎᒃᑯᑦ ᓄᐊᑦᑎᓯᒪᔪᑦ ᐃᓕᑕᐅᓇᓱᒃᓯᒪᔪᓂᒃ 
ᐅᑯᐊᓗ ᐃᑲᔫᑎᒋᓯᒪᔭᖏᑦ ᐊᒻᒪᓗ ᐱᓕᕆᐊᖑᓯᒪᖕᒥᔪᑦ ᐃᓄᖕᓂᑦ 
ᐊᕐᓇᓂᑦ. ᐅᓇ ᖃᐅᔨᓴᕈᑎᓂᑦ ᓈᓴᖅᓯᒪᔪᑦ ᓄᐊᑕᐅᓯᒪᔪᑦ ᐸᐅᒃᑑᑎᒃᑯᓂᑦ 
ᐃᓚᖃᖅᑐᑦ ᖃᐅᔨᓴᕆᐊᕐᖓᐅᑏᑦ ᓈᓴᐅᑎᖏᑦ (ᓲᕐᓗ ᐊᐱᖅᓲᑎᕕᓃᑦ, 
ᓈᓴᖅᓯᒪᔪᑦ, ᐊᐅᓪᓗᑎᓪᓗᒍ ᑲᑎᒪᖃᑦᑕᕐᓂᖅ), ᐊᑐᐊᒐᕐᒥᒃ ᐅᓂᒃᑳᒃ, 
ᐊᕙᑎᒥᒃ ᖃᐅᔨᓴᖅᓯᒪᔪᑦ, ᐅᖃᓕᒫᒐᐃᑦ ᕿᒥᕐᕈᐊᖅᑕᐅᓯᒪᔪᑦ, ᐊᒻᒪᓗ ᐊᒥᓱᑦ 
ᑐᓐᖓᕕᖏᓐᓂᑦ ᖃᐅᔨᒪᔭᐅᔪᑦ (ᓲᕐᓗ ᐃᓕᓐᓂᐊᕈᑎᑦ ᐅᖃᓕᒫᒐᑦ ᐊᒻᒪᓗ 
ᑐᑭᒧᐊᒍᑎᑦ). ᑕᐃᒪᓐᓇᐅᖕᒪᑦ, ᐊᒥᓱᑦ ᐃᓕᑕᐅᓇᓱᒃᓯᒪᔪᑦ ᐱᓕᕆᐊᖑᓯᒪᕗᑦ 
ᐃᑲᔪᖅᑎᒌᒡᖢᑎᒃ ᐃᓕᓐᓂᐊᕐᕕᓪᓗ ᐊᒻᒪᓗ ᖃᐅᔨᓴᖅᑎᑦ ᓴᕿᑦᑎᖃᑦᑕᖅᑐᑦ 
ᐅᖃᓕᒫᒐᕐᓂᒃ ᐃᓕᓐᓂᐊᕐᕕᖕᓂᑦ ᕿᒥᕐᕈᐊᖅᑕᐅᓂᐊᕐᒪᑕ ᑐᓴᒐᒃᓴᖏᑦ.    

ᑕᐃᒪᐃᒻᒪᑦ, ᐸᐅᒃᑑᑎᒃᑯᑦ ᑎᒍᒥᐊᖅᑐᑦ ᖃᐅᔨᓴᕈᑎᓂᒃ ᓈᓴᖅᓯᒪᔪᓂᒡᓗ 
ᑕᑯᑎᑦᑎᓯᒪᔪᑦ ᐱᒻᒪᕆᐅᓂᖏᓐᓂᒃ ᐊᖑᑎᓄᑦ ᐊᕐᓇᓄᓪᓗ ᐱᓯᒪᔪᑦ 
ᐊᑐᐊᒐᐃᑦ ᐊᒻᒪᓗ ᐱᓕᕆᑎᑦᑎᔾᔪᑎᑦ ᐋᕿᒃᓱᕐᓂᐊᕐᓗᒋᑦ ᐊᔾᔨᒋᔭᐅᓐᖏᑦᑐᓂᒃ 
ᑭᓐᖒᒪᒋᔭᐅᔪᑦ ᑖᒃᑯᓇᖓᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ 
ᐃᓄᐃᑦ. ᒫᓐᓇ, ᐸᐅᒃᑑᑎᒃᑯᑦ ᐃᑲᔪᖅᑐᑦ ᖃᐅᔨᓴᕐᓂᖅ ᐱᕙᓪᓕᐊᑎᑕᐅᓗᓂ 
ᐃᒻᒥᒃᑯᑦ ᐊᒻᒪᓗ ᖃᐅᔨᓴᕐᓂᖅ ᓈᓴᐃᓂᕐᓗ ᐋᕿᒃᓯᒪᔾᔪᑎᒃᓴᖏᑦ ᐸᕐᓇᐃᓗᑎᒃ 
ᐃᑲᔪᖅᑎᒋᓗᒋᑦ ᒐᕙᒪᑐᖃᒃᑯᓂ ᐱᓕᕆᖃᑎᒋᕙᒃᑕᓂᒃ. 

ᖃᐅᔨᓴᕐᓂᖅ ᐊᒻᒪᓗ ᓈᓴᖅᓯᒪᔪᑦ – ᐃᓄᐃᑦ 
ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ

ᐊᑐᐊᒐᖑᖁᔭᐅᔪᑦ:

ᐸᐅᒃᑑᑎᒃᑯᑦ ᐊᑐᓕᖅᑕᐅᖁᔨᕗᑦ ᑖᒃᑯᐊ ᑕᒪᕐᒥᒃ ᒐᕙᒪᒃᑯᑦ ᐊᑐᖅᓯᓗᑎᒃ ᐊᑖᓂ ᑎᑎᕋᖅᓯᒪᔪᓂᒃ ᐊᑐᐊᒐᕐᓂᒃ 
ᑕᐃᒪᓗ ᖃᐅᔨᓴᕈᑎᑦ ᓈᓴᖅᓯᒪᔪᓪᓗ, ᑕᑯᔭᐅᓯᒪᔪᓪᓗ, ᐊᒻᒪᓗ ᐱᓕᕆᑎᑦᑎᔾᔪᑎᑦ ᐱᓯᒪᓂᖃᑦᑎᐊᕐᓂᐊᕐᒪᑕ 
ᐱᔪᓐᓇᐅᑎᖏᓐᓂᒃ, ᐊᒻᒪᓗ ᑕᐃᒪᐃᓕᖓᓪᓚᑖᖅᑐᓂᒃ ᐃᓅᓯᖏᓐᓂ ᑖᒃᑯᐊ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ 
ᓯᐱᓯᒪᔪᑦ ᐃᓄᐃᑦ:

	• ᐃᓚᓕᐅᑎᑦᑎᐊᕐᓗᒋᑦ ᐱᐅᓯᑐᖃᕐᓂᒃ-ᐱᓯᒪᔪᑦ, ᐊᖑᑎᐅᓂᖓᓄᑦ ᐊᕐᓇᐅᓂᖓᓄᑦ ᑕᐅᑦᑐᖏᑦ ᑕᒪᐃᓐᓄᑦ ᐊᑐᐊᒐᐃᑦ, ᖃᐅᔨᓴᕈᑎᑦ 
ᓈᓴᖅᓯᒪᔪᑦ, ᐊᒻᒪᓗ ᐱᓕᕆᑎᑦᑎᔾᔪᑕᐅᔪᓄᑦ ᐱᕙᓪᓕᐊᑎᑕᖏᑦ. ᐱᐅᓯᑐᖃᕐᒨᖅᑐᑦ, ᐊᖑᑕᐅᓂᖓᓄᑦ ᐊᕐᓇᐅᓂᖓᓄᑦ-ᐱᓯᒪᔪᑦ 
ᖃᓄᐃᓕᐅᕈᑎᒃᓴᐃᑦ, ᐃᓚᒋᔭᐅᓗᑎᒃ ᐸᐅᒃᑑᑎᒃᑯᑦ ᐃᓄᖕᓂᒃ-ᐱᓯᒪᔪᑦ ᐃᓄᖕᓂᑦ-ᐱᓯᒪᔪᓂᒃ ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ 
ᖃᐅᔨᓴᕐᓂᖅ+, ᐃᓚᓕᐅᑎᓯᒪᓗᒍ ᓴᕿᑕᐅᕙᓪᓕᐊᔪᓄᑦ, ᐊᑐᓕᖅᑎᑕᐅᕙᓪᓕᐊᔪᓄᑦ, ᐊᒻᒪᓗ ᖃᐅᔨᓇᓱᑦᑎᐊᕈᑕᐅᔪᓄᑦ ᑕᒪᐃᓐᓂᒃ 
ᓈᓴᐅᑎᑦᑎᒍᑦ ᐊᒻᒪᓗ ᑕᑯᔭᐅᓯᒪᔪᑎᒍᑦ ᐊᑐᖅᑕᐅᓗᑎᒃ ᐋᕿᒃᓯᑦᑎᐊᕐᓗᑎᒃ ᐊᑐᐊᒐᕐᓂᒃ, ᐱᓕᕆᔾᔪᓯᕐᓂᒃ, ᐊᒻᒪᓗ ᐱᓕᕆᑎᑦᑎᔾᔪᑎᓂᒃ 
ᐊᒃᑐᐃᖕᒪᑕ ᐃᓄᖕᓂᒃ ᐊᕐᓇᓂᒃ, ᓂᕕᐊᖅᓵᓂᒃ, ᓯᐱᓯᒪᔪᑦ ᐃᓄᐃᑦ, ᐃᓚᖏᑦ ᐊᒻᒪᓗ ᓄᓇᖏᑦ. ᑐᓐᖓᑎᓪᓗᒍ ᑕᒪᓐᓇ ᓴᓇᔭᐅᓂᖓ ᐃᓄᐃᑦ 
ᐱᐅᓯᑐᖃᖏᑦᑎᒍᑦ ᐊᑐᖅᑕᐅᑎᑦᑎᔪᖅ ᐃᓚᐃᓐᓈᓐᖏᓂᕐᒥᒃ ᑕᒪᐃᓐᓂᒃ ᐃᓄᖕᓂᒃ ᐊᒻᒪᓗ ᐊᑑᑎᖃᒻᒪᕆᒃᑐᖅ ᓴᐃᒪᖃᑎᒌᒐᓱᐊᕐᓂᕐᒧᑦ.  

	• ᑎᒍᒥᐊᕐᓂᖅ ᐃᓄᐃᑦ ᓇᖕᒥᓂ-ᐃᓱᒪᓕᐅᕆᔪᓐᓇᕐᓂᖅ, ᖃᐅᔨᓴᕐᓂᕐᒥᒃ ᐱᒥᖕᓄᑦ, ᐊᒻᒪᓗ ᓈᓴᐅᖅᓯᒪᔪᓂᒃ ᐱᒥᖕᓂᒃ. 
ᓇᖕᒥᓂ-ᐊᐅᓚᑦᑎᓂᖅ, ᖃᐅᔨᓴᕈᑎᖏᑦ ᐃᒻᒥᖕᓂᒃ, ᐱᐅᓯᑐᖃᑦ, ᐅᖃᐅᓯᖅ, ᐊᒻᒪᓗ ᐱᔪᓐᓇᐅᑎᖏᑦ ᑖᒃᑯᐊ ᐃᓄᐃᑦ ᐊᕐᓇᐃᑦ, 
ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᐃᒃᐱᒋᔭᐅᑦᑎᐊᕆᐊᖃᖅᑐᑦ ᐊᒻᒪᓗ ᑐᑭᒧᐊᒃᑎᑕᐅᓗᑎᒃ ᑕᒪᐃᓐᓄᑦ ᖃᐅᔨᓴᕐᓂᖅ ᐊᒻᒪᓗ 
ᑕᒪᒃᑯᓂᖓ ᓈᓴᖅᓯᒪᔪᓂᒃ ᖃᓄᐃᓕᐅᕈᑕᐅᔪᓂᒃ. ᐅᓇ ᐃᓚᖃᖅᑐᖅ ᐃᒃᐱᒋᑦᑎᐊᕐᓗᒋᑦ ᓈᓴᐃᖅᓯᒪᔪᖁᑎᖏᑦ ᐃᓄᐃᑦ ᓄᓇᓖᑦ ᑕᒪᐅᓐᓇ 
ᓴᕿᑦᑎᓗᑎᒃ ᐱᐅᓯᕆᓂᐊᖅᑐᓂᒃ ᓄᐊᑦᑎᓗᑎᒃ ᐊᒻᒪᓗ ᐊᑐᖅᓯᓗᑎᒃ ᐊᔾᔨᒌᓐᖏᓂᖏᑦᑎᒍᑦ-ᐱᓯᒪᔪᑦ ᐊᒻᒪᓗ ᐊᖑᑎᑦ ᐊᕐᓇᐃᓪᓗ 
ᐊᕕᒃᑐᖅᓯᒪᓗᑎᒃ ᓈᓴᖅᓯᒪᔪᑦ.

	• ᒫᓐᓇᕈᖅᑎᓪᓗᒋᑦ ᖃᐅᔨᓴᖅᓯᒪᔪᑦ ᑖᒃᑯᓂᖓ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ. ᐱᐅᓯᑐᖃᖏᓐᓂᒃ 
ᐱᓯᒪᑦᑎᐊᕐᒪᖔᑕ, ᐊᖑᑎᑦ ᐊᕐᓇᐃᓪᓗ ᑕᐅᑦᑎᖏᑦ ᐊᖅᑕᐅᑦᑎᐊᕐᓗᑎᒃ, ᖃᐅᔨᓴᕈᖅᓯᒪᔪᓂᒃ ᑐᑭᓯᓇᖅᓯᔪᑦ ᒫᓐᓇᕈᖅᑎᓯᒪᑦᑎᐊᕐᓗᑎᒃ 
ᐱᓯᒪᓂᖃᓪᓚᑖᕐᓗᑎᒃ ᑖᒃᑯᓇᖓᑦ ᐃᓄᖕᓂᑦ ᐊᕐᓇᓂᑦ, ᓂᕕᐊᖅᓵᓂᒃ, ᐊᒻᒪᓗ ᓯᐱᓯᒪᔪᓂᑦ ᐃᓄᖕᓂᑦ. 

	• ᑐᐊᕕᕐᓇᖅᐳᖅ ᐱᓕᕆᐊᕆᓗᒋᑦ ᖃᐅᔨᓴᕈᓯᕐᓂ ᐃᖅᐸᖅᓯᒪᔪᖏᑦ ᓈᓴᖅᓯᒪᔪᓪᓗ ᐱᓪᓗᒋᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ 
ᓯᐱᓯᒪᔪᑦ ᐃᓄᐃᑦ. ᑕᒪᕐᒥᒃ ᒐᕙᒪᒃᑯᑦ ᐃᕐᖐᓐᓇᖅ ᐱᓕᕆᔭᕆᓕᑦ ᐋᕿᒃᓱᕐᓗᒋᑦ ᒫᓐᓇᐅᔪᖅ ᖃᐅᔨᓴᕈᓯᕐᓂ ᐃᖅᐸᖅᓯᒪᔪᑦ. ᐃᓄᐃᑦ 
ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᐊᖏᔪᒥᒃ ᐱᔨᑦᑎᕋᖅᑕᐅᓐᖏᑦᑎᐊᖅᑐᑦ ᐊᒻᒪᓗ ᑭᒡᒐᖅᑐᖅᑕᐅᓐᖏᑦᑎᐊᖅᑐᑦ 
ᓈᓴᐅᑎᑦᒍᑦ ᑕᑯᓪᓗᒋᑦ.

	• ᑐᑭᖃᖅᑐᒥᒃ ᐃᓚᐅᑎᑦᑎᓂᖅ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᐋᕿᒃᓱᖅᓯᒪᑦᑎᐊᕐᓂᐊᕐᒪᑕ ᐊᒻᒪᓗ 
ᖃᐅᔨᓴᑦᑎᐊᖅᓯᒪᓂᖅᓴᐅᓗᑎᒃ ᓈᓴᖅᓯᒪᔭᕆᐊᓕᑦ. ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᑐᑭᓕᐊᖏᑦᑎᒍᑦ, 
ᓴᓇᓯᒪᔭᖏᑦᑎᒍᑦ, ᐱᓇᔪᒍᑎᖏᑦᑎᒍᑦ, ᐊᒻᒪᓗ ᖃᐅᔨᓴᖅᓯᔾᔪᑎᖏᑦᑎᒍᑦ ᖃᓄᐃᓕᐅᕐᓂᖏᓐᓂᒃ ᓈᓴᐅᑎᖏᑦ ᐊᑐᖅᓗᒋᑦ ᑖᒃᑯᐊ 
ᑲᔪᓯᑦᑎᐊᖅᑎᓪᓗᒋᑦ ᐊᑐᐊᒐᐃᑦ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᑦ ᑖᒃᑯᐊ ᐊᒃᑐᐃᔪᑦ ᑖᒃᑯᓂᖓ, ᐃᓚᖏᓐᓂᒃ, ᐊᒻᒪᓗ ᓄᓇᖏᓐᓂᒃ.

	• ᐊᕕᒃᑐᕐᓗᒋᑦ ᖃᐅᔨᓴᕈᑎᑖᓂᑦ ᑐᑭᓯᓇᖅᓯᓯᒪᓗᑎᒃ ᑖᒃᑯᑎᒍᑦ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᑕᐅᑦᑐᖏᓐᓂᑦ ᑕᒪᐃᓐᓄᑦ 
ᒐᕙᒪᒃᑯᓂ. ᑕᒪᕐᒥᒃ ᒐᕙᒪᓕᒫᑦ - ᒐᕙᒪᑐᖃᒃᑯᑦ, ᑲᓇᑕᒥ ᐊᕕᒃᑐᖅᓯᒪᔪᑦ/ᑎᐅᓕᑐᐊᓕᔅ, ᕼᐋᒻᓚᒃᑯᑦ, ᐊᒻᒪᓗ ᐃᓄᐃᑦ ᐊᕕᒃᑐᖅᓯᒪᔪᑦ 
ᒐᕙᒪᒃᑯᖏᑦ - ᐊᕕᒃᑐᖅᓯᒪᑦᑎᐊᕐᓗᒋᑦ ᖃᐅᔨᓴᕈᑎᑖᑎᒃ ᐊᒻᒪᓗ ᒪᓕᑦᑎᐊᕐᓗᑎᒃ ᐊᑑᑎᖃᖅᑐᓄᑦ ᐊᖑᑎᓄᑦ ᐊᕐᓇᓄᓪᓗ-ᐱᓯᒪᔪᑦ 
ᑕᐅᑦᑐᖏᑦᑎᒍᑦ ᑕᒪᕐᒥᒃ ᐊᑑᑎᖃᖅᑐᑦ ᑕᒪᐃᓐᓂ ᐊᑑᑎᖃᖅᑐᖅ ᐊᑐᐊᒐᕐᓄᑦ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᓄᑦ.

